
Namo tassa Bhagavato arahato sammasambuddhassa. 

 Subodhalavkaro 
《莊嚴明瞭》
 1. Dosavabodha-pathamapariccheda 
 Ratanattayappanama 
 1. 
munindavadanambhoja, gabbhasambhavasundari; 

 
saranam paninam vani, mayham pinayatam manam. 

 Nimitta 

 2. 
rama, samma’dya’lavkara, santi santo puratana; 

 
tathapi tu valabjenti, suddhamagadhika na te. 

 Abhidhanadikam 

 3. 
tena’pi nama toseyya, mete lavkaravajjite; 

 
anurupena’lavkare, ne’sa meso parissamo. 

 4. 
yesam na sabcita pabba, nekasatthantaro’cita; 

 
sammoha’bbhahata ve’te, navabujjhanti kibcipi. 

 5. 
kim tehi padasussusa, yesam natthi garuni’ha; 

 
ye tappadarajokinna, te’va sadhu vivekino. 

 6. 
kabba, natakanikkhitta, nettacitta kavijjana; 

 
yamkibci racayante’tam, na vimhayakaram param. 

 7. 
teye’va patibhavento, so’va bandho savimhayo; 

 
yena tosenti vibbu ye, tattha pya’vihita’dara. 

8.  Bandho (CS.pg.156) ca nama sadda,ttha, sahita dosavajjita; 

 
Pajja gajja vimissanam, bhedena’yam tidha bhave. 

 9. 
Nibandho ca’nibandho ca, puna dvidha niruppate; 

 
Tam tu papentya’lavkara, vindaniyatarattanam. 

 10. 
Anavajjam mukhambhoja §, manavajja ca bharati. 

 
Alavkata’va sobhante, kim nu te nira’lavkata? 

 11. 
Vina garupadesam tam, balo’lavkattu micchati; 

 
Sampapune na vibbuhi, hassabhavam katham nu so? 

 12. 
Ganthopi kavivacana, malavkara’ppakasako; 

 
Yati tabbacaniyattam, ta’bboharu’pacarato. 

 13. 
Dvippakara alavkara, tattha sadda, tthabhedato; 

 
Saddattha bandhanama’va, tamsajjita tadavali. 

 14. 
Gunalavkarasamyutta, api dosalavav’kita; 

 
Pasamsiya na vibbuhi, sa kabba viya tadisi. 

 15. 
Tena dosaniraso’va, mahussahena sadhiyo; 

 
Niddosa sabbatha sa’yam, saguna na bhaveyya kim? 

 16. 
Sa’lavkaraviyutta’pi, gunayutta manohara; 

 
Niddosa dosarahita, gunayutta vadhu viya. 

 17. 
Pade vakye tadatthe ca, dosa ye vividha mata; 

 
So’daharana metesam, lakkhanam kathayamya’ham. 

 Padadosa uddesa 
 18. 
Viruddhatthantara, jhattha, kilitthani, virodhi ca; 

 
Neyyam, visesanapekkham, hinatthaka manatthakam. 

 Vakyadosa uddesa 
 19. 
Dosa padana vakyana, mekattham bhaggaritikam; 

 
Tatha byakinna gammani, yatihinam kamaccutam. 

 
Ativutta mapetattham, sabandhapharusam tatha. 

 Vakyatthadosa-uddesa 
20. 
Apakkamo’(CS.pg.157) cityahinam, bhaggariti, sasamsayam; 

 
Gammam dutthalavkatiti, dosa vakyatthanissita. 

 Padadosaniddesa 
 21. 
Viruddhatthantaram tabhi, yassab’battho virujjhati; 

 
Adhippete yatha megho, visado sukhaye janam. 

 22. 
Visesya madhikam yena, jhattha metam bhave yatha; 

 
Obhasita’sesadiso, khajjoto’yam virajate. 

 23. 
Yassa’ttha’vagamo dukkho, pakatya’divibhagato; 

 
Kilittham tam yatha taya, so’ya malivgyate piya. 

 24. 
Yam kilitthapadam manda, bhidheyyam yamakadikam; 

 
Kilitthapadadose’va, tampi anto kariyati. 

 25. 
Patitasaddaracitam, silitthapadasandhikam; 

 
Pasadagunasamyuttam, yamakam mata medisam. 

 26. 
Abyapetam byapetab’ba, mavutta’nekavannajam; 

 
Yamakam tabca padana, madi, majjha, nta, gocaram. 

 Abyapeta pathamapadadi yamakam 

 27. 
Sujana’sujana sabbe, gunenapi vivekino; 

 
Vivekam na samayanti, avivekijanantike. 

 Abyapeta pathama dutiya padadi yamakam 

 28. 
Kusala’kusala sabbe, pabala’pabala thava; 

 
No yata yava’hosittam, sukhadukkhappada siyum. 

 
Abyapeta pathama dutiya tatiyapadadi yamakam. 

 29. 
Sadaram sa daram hantu, vihita vihita maya; 

 
Vandana vandanamana, bhajane ratanattaye. 

 Abyapeta catukkapadadi yamakam 

 30. 
Kamalam ka’malam kattum, vanado vanadom’baram; 

 
      Sugato Sugato lokam, sahitam sa hitam karam. 
31. 
Abyapetadiyamaka (CS.pg.158) sseso leso nidassito; 

 
Beyyani’mayeva disa, yab’bani yamakanipi. 

 32. 
Accantabahavo tesam, bheda sambhedayoniyo; 

 
Tathapi keci sukara, keci accantadukkara. 

 33. 
Yamakam tam paheli § ca, nekantamadhurani’ti. 

 
Upekkhiyanti sabbani, sissakhedabhaya maya. 

 34. 
Desakalakalaloka, bayagamavirodhi yam; 

 
Tam virodhipadam ce’ta, mudaharanato phutam. 

 35. 
Ya dappatita maniya, vattabbam neyya mahu tam; 

 
Yatha sabbapi dhavala, disa rocanti rattiyam. 

 36. 
Nedisam bahu mabbanti, sabbe sabbattha vibbuno; 

 
Dullabha’vagati sadda, samatthiyavilavghini. 

 37. 
Siya visesanapekkham, yam tam patva visesanam; 

 
Satthakam tam yatha tam so, bhiyyo passati cakkhuna. 

 38. 
Hinam kare visesyam yam, tam hinattham bhave yatha; 

 
Nippabhi kata khajjoto, samudeti divakaro. 

 39. 
Padapuranamattam yam, anatthamiti tam matam; 

 
Yatha hi vande Buddhassa, padapavkeruham pi ca. 

 Vakyadosa niddesa 
 40. 
Saddato atthato vuttam, yattha bhiyyopi vuccati; 

 
Ta mekattham yatha’bhati, varido varido ayam. 

Yatha ca--

 41. 
Titthiyavkurabijani, jaham ditthigatani’ha; 

 
Pasadeti pasanne’so, mahamuni mahajane. 

 42. 
Araddhakkamaviccheda, bhaggariti bhave yatha; 

 
     Kapi pabba, kopi paguno, pakatipi aho tava. 
 43. 
Padanam (CS.pg.159) dubbinikkhepa, byamoho yattha jayati; 

 
Tam byakinnanti vibbeyyam, tadudaharanam yatha. 

 44. 
Bahugune panamati, dujjananam pyayam jano; 

 
Hitam pamudito niccam, sugatam samanussaram. 

 45. 
Visitthavacana’petam, gammam’tya’bhimatam yatha; 

 
Kabbe kamayamanam mam, na kamayasi kimnvi’dam? 

 46. 
Padasandhanato kibci, duppatitikaram bhave; 

 Tampi gammam tya’bhimatam, yatha yabhavato piya. 

 47. 
Vuttesu sucite tthane, padacchedo bhave yati; 

 
Yam taya hinam tam vuttam, yatihinanti sa pana. 

 48. 
Yati sabbatthapadante, vuttaddhe ca visesato; 

 
Pubbaparanekavanna, padamajjhepi katthaci. 

Tatthodaharanapaccudaharanani yatha--

 49. 
Tam name sirasa cami, karavannam Tathagatam; 

 
Sakalapi disa sibca, tiva sonnarasehi yo. 

 50. 
Saro sandhimhi pubbanto, viya lope vibhattiya; 

 
Abbatha tvab’batha tattha, ya’desadi para’di’va. 

 51. 
Cadi pubbapadanta’va, niccam pubbapadassita; 

 
Padayo niccasambandha, paradiva parena tu. 

Sabbatthodaharanani yatha--

 52. 
Name tam sirasa sabbo, pama’titam Tathagatam; 

 
Yassa lokaggatam patta, sso’pama na hi yujjati. 

 53. 
Munindam tam sada vanda, mya’nantamati muttamam; 

 
Yassa pabba ca metta ca, nissimati vijambhati. 

Cadipadisu paccudaharanani yatha--

 54. 
Mahametta mahapabba, ca yattha paramodaya; 

 
Panamami jinam tam pa, varam varaguna’layam. 

 55. 
Padatthakkamato muttam, kamaccuta midam yatha; 

 
Khettam va dehi gamam va, desam va mama sobhanam. 

 56. 
Lokiyattha (CS.pg.160) matikkantam, ativuttam matam yatha; 

 
Atisambadha makasa, metissa thanajambhane. 

 57. 
Samudayatthato’petam, tam apetatthakam yatha; 

 
Gaviputto balibaddho, tinam khadi pivi jalam. 

 58. 
Bandhe pharusata yattha, tam bandhapharusam yatha; 

 
Khara khila parikkhina, khette khittam phalatya’lam. 

 Vakyatthadosa niddesa 
 59. 
Beyyam lakkhana manvattha, vasena’pakkamadinam; 

 
Udaharana metesam, dani sandassayamya’ham. 

Tattha’pakkamam yatha--
 60. 
Bhavana, dana, silani, samma sampaditani’ha; 

 
Bhoga, saggadi, nibbana, sadhanani na samsayo. 

Ocityahinam yatha--
 61. 
Pujaniyataro loke, aha meko nirantaram; 

 
Mayekasmim guna sabbe, yato samudita ahum. 

Yatha ca--
 62. 
Yacito’ham katham nama, na dajjamya’pi jivitam; 

 
Tathapi puttadanena, vedhate hadayam mama. 

Bhaggariti yatha--

 63. 
Itthinam dujjananabca, vissaso nopapajjate; 

 
Vise sivgimhi nadiyam, roge rajakulamhi ca. 

Sasamsayam yatha--

 64. 
Munindacandima loka, saralolavilocano; 

 
Jano’vakkantapantho’va, gopadassanapinito. 

 65. 
Vakyatthato duppatiti, karam gammam matam yatha; 

 
Poso viriyava so’yam, param hantva na vissami. 

 66. 
Dutthalavkaranam tetam §, yattha’lavkaradusanam; 

 
      Tassa’lavkaraniddese, rupa mavi bhavissati. 
 67. 
Kato’tra (CS.pg.161) savkhepanaya maya’yam, 

 
Dosana mesam pavaro vibhago. 

 
Eso’va’lam bodhayitum kavinam, 

 
Tamatthi ce khedakaram parampi. 

 Iti savgharakkhitamahasamiviracite subodhalavkare 

 Dosavabodho nama Pathamo paricchedo. 

 2. Dosapariharavabodha-dutiyapariccheda 

 68. 
Kadaci kavikosalla, virodho sakalo pya’yam; 

 
Dosasavkhya matikkamma, gunavithim vigahate. 

 69. 
Tena vuttavirodhana, mavirodho yatha siya; 

 
Tatha dosaparihara, vabodho dani niyate. 

Tattha viruddhatthantarassa pariharo yatha--

 70. 
Vindantam pakasalinam, salinam dassana sukham; 

 
Tam katham nama megho’yam, visado sukhaye janam? 

Yatha va--

 71. 
Vinayakopi nago si, Gotamopi mahamati; 

 
Panitopi rasa’peto, citta me sami te gati. 

Ajha’tthassa yatha--

 72. 
Katham tadigunabhave, lokam toseti dujjano? 

 
Obhasitasesadiso, khajjoto nama kim bhave? 

 73. 
Pahelikaya §marulha, na hi duttha kilitthata. 

 
Piya sukha’livgitam ka, malivgati nu no iti. 

 74. 
Yamake no payojeyya, kilitthapada micchite; 

 
Tato yamaka mabbam tu, sabba metammayam viya. 

Desavirodhino yatha--
75. 
Bodhisattappabhavena (CS.pg.162) thalepi jalajanya’hum; 

 
Nudantani’va sucira, vasaklesam tahim jale. 

Kalavirodhino yatha--

 76. 
Mahanubhava pisuno, munino manda maruto; 

 
Sabbotukamayam vayi, dhunanto kusumam samam. 

Kalavirodhino yatha--

 77. 
Nimuggamanaso Buddha, gune pabcasikhassapi; 

 
Tantissara virodho so, na sampineti kam janam? 

Lokavirodhino yatha--

 78. 
Ganaye cakkavalam so, candanayapi sitalam; 

 
Sambodhi satta hadayo, padittav’garapuritam. 

Bayavirodhino yatha--

 79. 
Pariccattabhavopi tva, mupanitabhavo asi; 

 
Acintyagunasaraya, namo te munipuvgava. 

Agamavirodhino yatha--

 80. 
Neva’lapati kena’pi, vacivibbattito yati; 

 
Sampajanamusavada, phuseyya’pattidukkatam. 

Neyyassa yatha--

 81. 
Maricicandana’lepa, labha sitamaricino; 

 
Ima sabbapi dhavala, disa rocanti nibbharam. 

Yatha va--

 82. 
Manonurabjano mara, vganasivgaravibbhamo; 

 
Jinena’samanubbato, marassa hadaya’nalo. 

Visesanapekkhassa yatha--

 83. 
Apayata’paradhampi, ayam veri janam jano; 

 
Kodhapatalabhutena, bhiyyo passati cakkhuna. 

Hinatthassa yatha--

 84. 
Appakanampi papanam, pabhavam nasaye budho; 

 
Api nippabhata’nita, khajjoto hoti bhanuma. 
     Anatthassa yatha-- 

  85. Na padapuranatthaya, padam yojeyya katthaci, 

     yathavande munindassa, padapavkeruham varam. 

  86. Bhayakodhapasamsadi, viseso tadiso yadi; 

     vattum kamiyate doso, na tatthe?atthatakato. 

     Yatha--
  87. Sappo sappo! ayam handa, nivattatu bhavam tato, 

     yadi jivitukamo'si, katham ta mupasappasi? 

    Bhaggaritino yatha--
  88. Yokoci rupa tisayo, kanti kapi manohara.

     vilasatisayo kopi, aho! Buddhamaho'dayo. 

  89. Abyamohakaram bandham abyakinnam manoharam. 

     adurapada vinyasam pasamsanti kavissara. 

     Yatha--
  90. Niluppala 'bham nayanam, bandhukaruciro?haro; 

     Nasa hemam kuso tena, jino'yam piyadassano. 

  91. Samatikkanta gammattam, kanta vaca bhisavkhatam.

     bandhanam rasahetutta, gammattam ativattati. 

     Yatha--
  92. Dunoti kamacandalo, so mamsadaya niddayo;

     idisam byasana'pannam sukhipi ki mupekkhasem.

93. Yatihinapariharo, na pune'dani niyate; 

     yato na savanu'bbegam hettha yesam vicaritam. 

     Kamaccutassa yatha--
  94. Udaracarito'si tvam, tene'va'radhana tvayi; 

     Desam va dehi gamam va, khettam va mama sobhanam. 

     Ativuttassa yatha--
  95. Munindacandasambhuta, yasorasimaricinam. 

     Sakalopya'ya makaso, na'vakaso vijambhane. 

  96. Vakyam byapannacittanam apetattham aninditam. 

     tenum?attadikanam tam vacanab'batra dussati. 

     Yatha--
  97. Samuddo piyate so'ya, maha'majja jaraturo; 

     Ime gajjanti jimuta sakkasse'ravano piyo. 

  98. Sukhumala'virodhitta, dittabhavappabhavitam. 

     bandhanam bandhapharusa, dosam samdusayeyya tam. 

     Yatha--
  99. Passanta rupavibhavam, sunanta madhuram giram.

     Caranti sadha sambuddha, kale keliparammukha.

    Apakkamassa yatha-- 

  100. Bhavana dana, silani, samma sampaditani'ha; 

     Nibbana, bhoga, saggadi, sadhanani na samsayo.

  101. Udditthavisayo koci, viseso tadiso yadi;

      anu’dditthesu neva'tthi, doso kamavilavghane. 

      Yatha--
102. Kusala'kusalam abya, kata'miccesu pacchimam; 

      Abyakatam pakadam na, pakadam pathamadvayam. 

  103. Sagunana vikarane, karane sati tadise; 

      ocityahinata patti, natthi bhutatthasamsino. 

  104. Ocityam nama vibbeyyam, loke vikhyata madara.

      tattho?adesapabhava sujana kavipuvgava.

  105. Vibbatocityavibhavo, cityahinam parihare; 

      tato’cityassa sampose, rasaposo siya kate. 

      Yatha--
  106. Yo marasena masanna, masannavijayu?savo; 

     Tinayapi na mabbittha, so vo detu jayam jino. 

  107. Araddhakattukammadi, kama’tikkamalavghane; 

     bhaggaritivirodho’yam gatim na kva pi vindati. 

            Anatthassa yatha--
  108. Sujanab’bana mitthinam, (CS.pg.165) vissaso no’papajjate; 

 
Visassa sivgino roga, nadirajakulassa ca. 

Yatha--

 109. 
Bhesajje vihite suddha, Buddhadiratanattaye; 

 
Pasada macare niccam, sajjane sagunepi ca. 

Sasamsayassa yatha--

 110. 
Munindacandima’loka, rasa lola vilocano; 

 
Jano’vakkantapantho’va, ramsidassanapinito. 

 111. 
Samsayaye’va yamkibci, yadi kiladihetuna; 

 
Payujjate na doso’va, sasamsayasamappito. 

Yatha--

 112. 
Yate dutiyam nilayam, garumhi sakagehato; 

 
Papuneyyama niyatam, sukha’majjhayana’dina. 

 113. 
Subhaga bhagini sa’yam, etassi’ccevamadikam; 

 
Na ‘gamma’miti niddittham, kavihi sakalehipi. 

 114. 
Duttha’lavkaravigame, sobhana’lavkatikkamo; 

 
Alavkaraparicchede, avibhavam gamissati. 

 115. 
Dose pariharitu mesa varo’padeso, 

 
Satthantaranusaranena kato mayevam. 

 
Vibbayi’mam garuvarana’dhika’ppasada, 

 
Dose param parihareyya yasobhilasi. 

 Iti savgharakkhitamahasamiviracite subodhalavkare  
 Dosapariharavabodho nama Dutiyo paricchedo. 

 3. Gunavabodha-tatiyapariccheda 

 Anusandhi 

116. 
Sambhavanti (CS.pg.166) guna yasma, dosane’va’matikkame; 

 
Dassessam te tato dani, sadde sambhusayanti ye. 

 Saddalavkara uddesa 
 117. 
Pasado’jo, madhurata, samata, sukhumalata; 

 
Sileso’darata, kanti, atthabyatti, samadhayo. 

 Saddalavkara payojana 
 118. 
Gunehe’tehi sampanno, bandho kavimanoharo; 

 
Sampadiyati kattunam, kitti maccantanimmalam. 

 Saddalavkara niddesa 
 119. 
Adurahitasambandha, subhaga ya pada’vali; 

 
Supasiddha’bhidheyya’yam, pasadam janaye yatha. 

 120. 
Alavkaronta vadanam, munino’dhararamsiyo; 

 
Sobhante’runaramsi’va, sampatantam’bujo’dare. 

 121. 
Ojo samasabahulya, meso gajjassa jivitam; 

 
Pajjepya’na’kulo so’yam, Kanto kamiyate yatha. 

 122. 
Muninda manda sabjata, hasa candana limpita; 

 
Pallava dhavala tasse, veko na’dharapallavo. 

 123. 
Pada’bhidheyyavisayam, samasa byasa sambhavam; 

 
Yam parinatyam hoti’ha, sopi ojo’va tam yatha. 

 124. 
Jotayitvana saddhammam, santaretva sadevake; 

 
Jalitva aggikhandho’va, nibbuto so sasavako. 

 125. 
Matthakatthi matassa’pi, rajobhavam vajantu me; 

 
      Yato pubbena te sentu, jina padam’bujadvaye. 
 126. 
iccatra (CS.pg.167) niccappanati, gedho sadhu padissati; 

 
jayate’yam guno tikkha, pabbanamabhiyogato. 

 127. 
madhurattam padasatti, ra’nuppasavasa dvidha; 

 
siya samasuti pubba, vanna’vutti paro yatha. 

 128. 
yada eso’bhisambodhim, sampatto munipuvgavo; 

 
tada pabhuti dhammassa, loke jato mahu’ssavo. 

 129. 
munindamandahasa te, kunda sandohavibbhama. 

 
disanta manudhavanti, hasanta candakantiyo. 

 130. 
sabbakomalavannehi, na’nuppaso pasamsiyo; 

 
yatha’yam malatimala, lina lola’limalini. 

 131. 
muduhi va kevalehi, kevalehi phutehi va, 

 
missehi va tidha hoti, vannehi samata yatha. 

 Kevalamudusamata 
 132. 
kokila’lapasamvadi, muninda’lapavibbhamo; 

 
hadayavgamatam yati, satam deti ca nibbutim. 

 Kevalaphutasamata 
 133. 
sambhavaniyasambhavam, Bhagavantam bhavantagum; 

 
bhavantasadhana’kavkhi, ko na sambhavaye vibhum. 

 Missakasamata 
 134. 
laddhacandanasamsagga, sugandhi malaya’nilo; 

 
manda mayati bhito’va, munindamukhamaruta. 

 135. 
anitthura’kkhara’ppaya, sabbakomala nissata; 

 
kicchamuccarana’peta, byabjana sukhumalata. 

 136. 
passanta rupavibhavam, sunanta madhuram giram; 

 
caranti sadhu §sambuddha, kale keliparammukha. 

 137. 
Alavkaravihina’pi, satam sammukhate’disi; 

 
      Arohati visesena, ramaniya ta’dujjala. 
  138. 
Romabca (CS.pg.168) pibcha racana, sadhu vadahitaddhani; 

 
Lalanti’me munimeghu, mmada sadhu sikhavala. 

 139. 
Sukhumalatta matthe’va, padatthavisayampi ca; 

 
Yatha matadisaddesu, kittisesadikittanam. 

 140. 
Silittha pada samsagga, ramaniya guna’layo; 

 
Sabandhagaravo so’yam, sileso nama tam yatha. 

 141. 
Balin’duvibbhama’cchedi, nakhara’vali kantibhi; 

 
Sa munindapadam’bhoja, kanti vo valita’vatam. 

 142. 
Ukkamsavanto yokoci, guno yadi patiyate; 

 
Udaro’yam bhave tena, sanatha bandhapaddhati. 

 143. 
Padambhoja rajo litta, gatta ye tava Gotama; 

 
Aho! Te jantavo yanti, sabbatha nirajattanam. 

 144. 
Evam jina’nubhavassa, samukkamso’tra dissati; 

 
Pabbava vidhina’nena, cintaye para midisam. 

 145. 
Udaro sopi vibbeyyo, yam pasattha visesanam; 

 
Yatha kilasaro lila, haso hemavgada’dayo. 

 146. 
Lokiya’ttha’na’tikkanta, kanta sabbajananapi; 

 
Kanti nama’tivuttassa, vutta sa pariharato. 

 Yatha muninda iccadi. 

 147. 
Atthabyatta’bhidheyyassa, 

 
Neyyata saddato’tthato. 

 
Sa’yam tadubhaya neyya, parihare padassita. 

 
Yatha mariciccadi ca, manonurabjanoccadi. 

Puna atthena yatha--

 148. 
Sabhava’malata dhira, mudha padanakhesu te; 

 
Yato te’vanata’nanta, molicchaya jahanti no. 

 149. 
‘Bandhasaro’ti mabbanti, yam samaggapi vibbuno; 

 
Dassana’vasaram patto, samadhi nama’yam guno. 

 150. 
Abbadhammo tatob’battha, lokasima’nurodhato; 

 
Samma adhiyate’cce’so, ‘samadhi’ti niruccati. 

Samadhi uddesa 
151. 
Apane (CS.pg.169) paninam dhammo, samma adhiyate kvaci,; 

 
Nirupe rupayuttassa, nirase sarasassa, ca. 

 152. 
Adrave dravayuttassa, akattaripi kattuta,; 

 
Kathinassa’sarire,pi, rupam tesam kama siya. 

 Samadhiniddesa
Apane paninam dhammo 
 153. 
Unna punnin’duna natha! divapi saha savgama; 

 
Vinidda sampamodanti, mabbe kumudini tava. 

 Nirupe rupayuttassa 
 154. 
Dayarasesu mujjanta, jana’matarasesvi’va; 

 
Sukhita hatadosa te, natha! Padam’buja’nata. 

 Nirase sarasassa 
 155. 
Madhurepi gune dhira, na’ppasidanti ye tava; 

 
Kidisi manasovutti, tesam kharagunana bho’. 

 Adrave dravayuttassa 
 156. 
Sabbatthasiddha! culaka, putapeyya mahaguna; 

 
Disa samanta dhavanti, kundasobha sa lakkhana. 

 Akattaripi kattuta 
 157. 
Mara’ribalavissattha, kuntha nanavidha’yudha. 

 
Lajjamanab’bavesena, jina! Pada’nata tava. 

 Kathinassa sarire 
 158. 
Munindabhanuma kalo, Dito bodho’daya’cale. 

 
Saddhammaramsina bhati, bhinda mandatamam param. 

 159. 
Vamanu’ggiranadye’tam, gunavutya’pariccutam; 

 
Atisundara mabbam tu, kamam vindati gammatam. 

 160. 
Kantinam vamanabyaja, munipadanakha’vali; 

 
      Candakanti pivanti’va, nippabham tam karontiyo. 
  161.
Acittakattukam (CS.pg.170) rucya §, miccevam gunakammatam. 

 
Sacittakattukam pe’tam, gunakammam yadu’ttamam. 

 162. 
Uggiranto’va sasneha, rasam jinavaro jane; 

 
Bhasanto madhuram dhammam, kam na sappinaye janam. 

 163. 
Yo saddasatthakusalo kusalo nighandu, 

 
Chando-alavkatisu niccakata’bhiyogo. 

 
So’yam kavittavikalopi kavisu savkhya, 

 
Moggayha vindati hi kitti’mamandarupam. 

 Iti savgharakkhitamahasamiviracite subodhalavkare 

 Gunavabodho nama Tatiyo paricchedo. 

 4. Atthalavkaravabodha-catutthapariccheda 

 164. 
Atthalavkarasahita, saguna bandhapaddhati; 

 
Accantakanta kanta §va vuccante te tato’dhuna. 

 165. 
Sabhava, vavkavuttinam, bheda dvidha alamkriya; 

 
Pathama tattha vatthunam, nanavattha’vibhavini. 

Yatha--

 166. 
Lila vikanti subhago, disa thira vilokano; 

 
Bodhisattavkuro bhasam, viroci vaca masabhim. 

 167. 
Vutti vatthusabhavassa, yab’batha sa’para bhave; 

 
Tassa’nantavikappatta, hoti bijo’padassanam. 

 Vavkavutti atthalavkara 

 Uddesa 
 168. 
Tattha’tisaya, upama, rupaka, vutti, dipakam,; 

 
Akkhepo, tthantaranyaso, byatireko, vibhavana. 

 169. 
Hetu (CS.pg.171) kkamo, piyataram, samasa, parikappana; 

 
Samahitam, pariyaya, vutti, byajopavannanam. 

 170. 
Visesa, rulhahavkara, sileso, tulyayogita; 

 
Nidassanam, mahantattam, vabcana, ppakatatthuti,. 

 171. 
Ekavali, abbamabbam, sahavutti, virodhita; 

 
Parivutti, bbhamo, bhavo, missa, masi, rasi, iti. 

 172. 
Ete bheda samuddittha, bhavo jivita muccate; 

 
Vavkavuttisu posesi, sileso tu sirim param. 

 Niddesa 
 173. 
Pakasaka visesassa, siya’tisayavutti ya; 

 
Loka’tikkantavisaya, lokiya,ti ca sa dvidha. 

 174. 
Lokiyatisayasse’te, 

 
Bheda ye jati-adayo. 

 
Patipadiyate tva’jja, lokatikkantagocara. 

 175. 
Pivanti dehakanti ye, nettabjaliputena te; 

 
Na’lam hantum jine’sam tvam, tanham tanhaharopi kim? 

 176. 
Upamano’pameyyanam, sadhammattam siyo’pama; 

 
Sadda, tthagamma, vakyattha, visaya,ti ca sa bhidha. 

 177. 
Samasa, paccaye, va’di, sadda tesam vasa tidha. 

 
Saddagamma samasena, munindo candima’nano. 

 178. 
Ayadi paccaya tehi, vadanam pavkajayate; 

 
Munindanayana dvandam, niluppaladaliyati. 

 179. 
Ivadi iva, va, tulya, samana, nibha, sannibha; 

 
Yatha, savkasa, tulita, ppakasa, patirupaka. 

 180. 
Sari, sarikkha, samvadi, virodhi, sadisa, viya; 

 
Patipakkha, paccanika, sapakkho, pamito, pama. 

 181. 
Patibimba, paticchanna, sarupa, sama, samita; 

 
Savanna, bha, patinidhi, sadhamma, di salakkhana. 

 182. 
Jayatya (CS.pg.172) kkosati, hasati, patigajjati, dubhati; 

 
Usuyatya, vajanati, nindati, ssati, rundhati. 

 183. 
Tassa coreti sobhaggam, tassa kantim vilumpati; 

 
Tena saddhim vivadati, tulyam tena’dhirohati. 

 184. 
Kaccham vigahate, tassa, ta manvetya, nubandhati; 

 
Tamsilam, tamnisedheti, tassa ca’nukaroti, me. 

 185. 
Upamano’pameyyanam, sadhammattam vibhavibhi; 

 
Imehi upamabheda, keci niyyanti sampati. 

 186. 
Vikasipadumam’va’ti, sundaram sugata’nanam; 

 
Iti dhammopama nama, tulyadhammanidassana. 

 187. 
Dhammahina “mukham’bhoja, sadisam munino”iti; 

 
Viparito’pama “tulya, mananenam’bujam tava”. 

 188. 
Tava’nana’mivam’bhojam, ambhoja’miva te mukham; 

 
Abbamabbopama sa’yam, abbamabbopamanato. 

 189. 
“Yadi kibci bhavem’bhojam, locana’bbhamuvibbhamam; 

 
Dharetum mukhasobham tam, tave”ti abbhutopama. 

 190. 
“Sugandhi sobha sambandhi, sisiram’su virodhi ca; 

 
Mukham tavam’bujamve’ti”, sa silesopama mata. 

 191. 
Sarupasaddavaccatta, sa santanopama yatha; 

 
Bala’vu’yyanamala’yam, sa’laka’nanasobhini. 

 192. 
Khayi cando, bahurajam, padumam, tehi te mukham; 

 
Samanampi samukkamsi, tya’yam nindopama mata. 

 193. 
Asamattho mukhenin’du, jina! te patigajjitum; 

 
Jalo kalavki’ti ayam, patisedhopama siya. 

 194. 
“Kaccham candaravindanam, atikkamma mukham tava; 

 
Attana’va samam jata”, mitya’sadharanopama. 

 195. 
“Sabbam’bhoja’ppabhasaro, rasibhuto’va katthaci; 

 
Tava’nanam vibhati”ti, hota’bhutopama ayam. 

 196. 
Patiyate’tthagamma tu, saddasamatthiya kvaci; 

 
Samasa, ppaccaye, vadi, saddayogam vina api. 

 197. 
Bhivgane’mani (CS.pg.173) cakkhuni, nam’bujam mukha’mevi’dam; 

 
Subyattasadisattena, sa sarupopama mata. 

 198. 
“Maye’va mukhasobha’sse, tyala’mindu! vikatthana; 

 
Yatom’bujepi sa’tthiti”, parikappopama ayam. 

 199. 
“Kim vam’bujan’tobhantali, kim lolanayanam mukham; 

 
Mama dolayate citta”, micca’yam samsayopama. 

 200. 
Kibci vatthum padassetva, sadhammassa’bhidhanato; 

 
Samyappatitisabbhava, pativatthupama yatha. 

 201. 
Janesu jayamanesu, ne’kopi jinasadiso; 

 
Dutiyo nanu natthe’va, parijatassa padapo. 

 202. 
Vakyatthene’va vakyattho, yadi kocu’pamiyate; 

 
Ivayutta, viyuttatta, sa vakyatthopama dvidha. 

 Ivayutta 
 203. 
Jino samklesatattanam, avibhuto janana’yam; 

 
Ghammasantapatattanam, ghammakalem’budo viya. 

 Ivaviyutta 
 204. 
Munindanana mabhati, vilasekamanoharam; 

 
Uddham samuggatassa’pi, kim te canda vijambhana. 

 205. 
Samubbejeti dhimantam, bhinnalivgadikam tu yam; 

 
Upamadusanaya’la, metam katthaci tam yatha. 

 206. 
Hamsi’va’yam sasi bhinna, livga, kasam sarani’va; 

 
Vijati vacana, hina, sa’va bhatto bhato’dhipe. 

 207. 
“Khajjoto bhanumali’va, vibhati”tyadhikopama. 

 
Aphutthattha “balambodhi, sagaro viya samkhubhi.” 

 208. 
“Cande kalavko bhivgo’ve’, tyu’pamapekkhini ayam. 

 
Khandita kerava’karo, sakalavko nisakaro. 

 209. 
Iccevamadirupesu, bhavanti vigata’dara; 

 
Karonti ca’daram dhira, payoge kvaci de’va tu. 

 210. 
Itthiyam’va’jano yati, vadatye’sa puma viya; 

 
Piyo pana iva’yam me, vijja dhana’miva’ccita. 

 211. 
Bhavam (CS.pg.174) viya mahipala, devaraja virocate; 

 
Ala’mamsumato kaccham, tejasa rohitum ayam. 

 212. 
Upamano’pameyyanam, abhedassa nirupana; 

 
Upama’va tirobhuta, bheda rupaka muccate. 

 213. 
Asesa vatthu visayam, ekadesa vivutti §, ca. 

 
Tam dvidha puna paccekam, samasadivasa tidha. 

 Asesavatthuvisayasamasa 
 214. 
Avgulidala samsobhim, nakhadidhiti kesaram; 

 
Sirasa na pilandhanti, ke muninda padam’bujam. 

 Asesavatthuvisaya-asamasa 
 215. 
Ratanani guna bhuri, karuna sitalam jalam; 

 
Gambhiratta magadhattam, paccakkho’yam jinom’budhi. 

 Asesavatthuvisayamissaka 
 216. 
Candika mandahasa te, muninda! vadanin’duno; 

 
Pabodhayatya’yam sadhu, mano kumuda kananam. 

 217. 
Asesavatthuvisaye, pabhedo rupake ayam; 

 
Ekadesavivuttimhi, bhedo dani pavuccati. 

 Ekadesavivuttisamasa 
 218. 
Vilasa hasa kusumam, rucira’dhara pallavam; 

 
Sukham ke va na vindanti, passanta munino mukham. 

 Ekadesavivutti-asamasa 
 219. 
Padadvandam munindassa, dadatu vijayam tava; 

 
Nakharamsi param kanta, yassa papajayaddhaja. 

 Ekadesavivuttimissaka 
 220. 
Sunimmalakapolassa, muninda vadanin’duno; 

 
Sadhu’ppabuddha hadayam, jatam kerava kananam. 

 221. 
Rupakani (CS.pg.175) bahunye’va §, yutta, yuttadibhedato. 

 
Visum na tani vuttani, etthe’van’togadhani’ti. 

 222. 
“Candima’kasapaduma”, miccetam khandarupakam; 

 
Duttha, “mamboruhavanam, nettani’cca”di sundaram. 

 223. 
Pariyanto vikappanam, rupakasso’pamaya ca; 

 
Natthi yam tena vibbeyyam, avutta manumanato. 

 224. 
Punappuna muccaranam §, yamatthassa, padassa ca. 

 
Ubhayesabca vibbeyya, sa’ya’mavutti namato. 

 Atthavutti 
 225. 
Mano harati sabbesam, adadati disa dasa; 

 
Ganhati nimmalattabca, yasorasi jinassa’yam. 

 Padavutti 
 226. 
Vibhasenti disa sabba, munino dehakantiyo; 

 
Vibha senti ca sabbapi, candadinam hata viya. 

 Ubhayavutti 
 227. 
Jitva viharati klesa, ripum loke jino ayam; 

 
Viharatya’rivaggo’yam, rasibhuto’va dujjane. 

 228. 
Ekattha vattamanampi, sabbavakyo’pakarakam; 

 
Dipakam nama tam cadi, majjha, ntavisayam tidha. 

 Adi dipaka 
 229. 
Akasi Buddho veneyya, bandhuna mamito’dayam; 

 
Sabbapapehi ca samam, nekatitthiyamaddanam. 

 Majjhe dipaka 
 230. 
Dassanam munino sadhu, jananam jayate’matam; 

 
Tadab’besam tu jantunam, visam nicco’patapanam. 

 Antadipaka 
 231. 
Accanta (CS.pg.176) kanta lavanya, canda’tapa manoharo; 

 
Jina’nanin’du indu ca, kassa na’nandako bhave. 

 Maladipaka 
 232. 
Hota’vippatisaraya, silam, pamojjahetu so; 

 
Tam pitihetu, sa ca’yam, passaddhya’di pasiddhiya. 

 233. 
Icca’didipakattepi, pubbam pubba mapekkhini; 

 
Vakyamala pavattati, tam maladipakam matam. 

 234. 
Anene’va’ppakarena, sesana mapi dipake; 

 
Vikappanam vidhatabba, nugati suddhabuddhibhi. 

 235. 
Visesa vacani’cchayam, nisedhavacanam tu yam; 

 
Akkhepo nama soyabca, tidha kalappabhedato. 

 236. 
Ekaki’nekasenam tam, maram sa vijayi jino; 

 
Katham ta mathava tassa, paramibala midisam. 

 Atitakkhepo. 

 237. 
Kim citte’jasamugghatam, apatto’smiti khijjase; 

 
Panamo nanu so ye’va, sakimpi sugate gato. 

 Vattamanakkhepo. 

 238. 
Saccam na te gamissanti, sivam sujanagocaram; 

 
Micchaditthi parikkanta §, manasa ye sudujjana. 

 Anagatakkhepo. 

 239. 
Beyyo atthantaranyaso, yo, bbavakyatthasadhano; 

 
Sabbabyapi visesattho, hivisittha’ssa bhedato. 

 Hi rahita sabbabyapi 
 240. 
Tepi lokahita satta, suriyo candima api; 

 
Attham passa gamissanti, niyamo kena lavghyate. 

 Hi sahita sabbabyapi 
 241. 
Sattha devamanussanam, vasi sopi munissaro; 

 
Gato’va nibbutim sabbe, savkhara na hi sassata. 

 Hi rahita visesattha 
 242. 
Jino (CS.pg.177) samsarakantara, janam papeti § nibbutim. 

 
Nanu yutta gati sa’yam, vesarajja samavginam. 

 Hi sahita visesattha 
 243. 
Surattam te’dharaphutam, jina! rabjeti manasam; 

 
Sayam ragaparita hi, pare rabjenti savgate. 

 244. 
Vacce gamme tha vatthunam, sadisatte pabhedanam; 

 
Byatireko’ya’mapye’ko, bhayabheda catubbidho. 

 Vacca-ekabyatireka 
 245. 
Gambhiratta mahattadi, guna jaladhina jina!; 

 
Tulyo tva masi bhedo tu, sarirene’disena te. 

 Vacca ubhayabyatireka 
 246. 
Mahasatta’tigambhira, sagaro sugatopi ca; 

 
Sagarob’janasavkaso, jino camikarajjuti. 

 Gamma ekabyatireka 
 247. 
Na santapapaham nevi, cchitadam migalocanam; 

 
Muninda! Nayanadvandam, tava tagguna bhusitam. 

 Gamma-ubhayabyatireka 
 248. 
Munindanana mambhoja, mesam nanatta midisam; 

 
Suvutta’matasandayi, vadanam ne’disam’bujam. 

 249. 
Pasiddham karanam yattha, nivattetva’bakaranam; 

 
Sabhavikatta mathava, vibhabyam sa vibhavana. 

 Karanantaravibhavana 
 250. 
Anabjita’sitam nettam, adharo rabjita’runo; 

 
Samanata bhamu ca’yam, jina’navabcita tava. 

 Sabhavika vibhavana 
 251. 
Na hoti khalu dujjanya, mapi dujjanasavgame; 

 
Sabhavanimmalatare, sadhujantuna cetasi. 

 252. 
Janako (CS.pg.178) bapako ceti, duvidha hetavo siyum; 

 
Patisavkharanam tesam, alavkaratayo’ditam. 

 253. 
Bhava’bhava kiccavasa, cittahetuvasapi ca; 

 
Bheda’nanta idam tesam, mukhamatta nidassanam. 

 254. 
Paramatthapakase’ka, rasa sabbamanohara; 

 
Munino desana’yam me, kamam toseti manasam. 

 Bhavakicco karakahetu. 

 255. 
Dhirehi saha samvasa, saddhammassa’bhiyogato; 

 
Niggahenin’driyanabca, dukkhassu’pasamo siya. 

 Abhavakicco karakahetu. 

 256. 
Muninda’canda samvadi, kantabhavo’pasobhina; 

 
Mukhene’va subodham te, manam papa’bhinissatam. 

 Bhavakicco bapakahetu. 

 257. 
Sadhuhattha’ravindani, savkocayati te katham; 

 
Muninda! Caranadvanda, ragabala’tapo phusam? 

 Ayuttakari cittahetu. 

 258. 
Savkocayanti jantunam, panipavkeruhani’ha; 

 
Muninda! Caranadvanda, nakha candana’mamsavo. 

 Yuttakari cittahetu. 

 259. 
Udditthanam padatthanam, anuddeso yathakkamam; 

 
‘Savkhyana’miti niddittham, yathasavkhyam kamopi ca. 

 260. 
Alapa hasa lilahi, muninda! vijaya tava; 

 
Kokila kumudani co, pasevante vanam jalam. 

 261. 
Siya piyataram nama, attharupassa kassaci; 

 
Piyassa’tisayene’tam, yam hoti patipadanam. 

 262. 
Pitiya me samuppanna, santa! sandassana tava; 

 
Kalena’yam bhave piti, tave’va puna dassana. 

 263. 
Vanniteno’pamanena, vutya’dhippeta vatthuno; 

 
Samasavutti nama’yam, attha savkhepa rupato. 

 264. 
Sa’yam (CS.pg.179) visesyamattena, bhinna’bhinnavisesana; 

 
Atthe’va apara pya’tthi, bhinna’bhinnavisesana. 

 Abhinnavisesana 
 265. 
Visuddha’matasandayi, pasattharatana’layo; 

 
Gambhiro ca’ya’mambodhi, pubbena’padito maya. 

 Bhinnabhinnavisesana 
 266. 
Icchita’tthapado saro, phalapuppho’pasobhito; 

 
Sacchayo’ya’mapubbova kapparukkho samutthito. 

 267. 
Sagarattena saddhammo, rukkhatteno’dito jino; 

 
Sabbe sadharana dhamma, pubbatrab’batra tu’ttayam. 

 268. 
Vatthunob’bappakarena, thita vutti tadab’batha; 

 
Parikappiyate yattha, sa hoti parikappana. 

 269. 
Upama’bbhantarattena, kiriyadivasena ca; 

 
Kameno’daharissami, vividha parikappana. 

 Upamabbhantaraparikappana 
 270. 
Icchabhavga’tura’sina, ta’tiniccala macchara; 

 
Vasam nenti’va dhiram tam, tada yoga’bhiyogato. 

 Kriyaparikappana 
 271. 
Gajam maro samarulho, yuddhaya’ccanta’munnatam; 

 
Magga manvesati nuna, jinabhito palayitum. 

 Gunaparikappana 
 272. 
Muninda! padadvande te, caru rajiva sundare; 

 
Mabbe papa’bhi’sammadda, jatasonena sonima. 

 273. 
Mabbe, savke, dhuvam, nuna, miva, micceva madihi; 

 
Sa’yam byabjiyate kva’pi, kva’pi vakyena gamyate. 

 Gammaparikappana 
 274. 
Daya sabjata sarasa, deha nikkhantakantiyo; 

 
Pinenta jina! Te sadhu, janam sarasatam nayum. 

 275. 
Arabbhantassa (CS.pg.180) yamkibci, kattum pubbavasa puna; 

 
Sadhanan’taralabho yo, tam vadanti samahitam. 

 276. 
Mara’ribhavga’bhimukha, manaso tassa satthuno; 

 
Mahamahi maharavam, ravi’ya’mupakarika. 

 277. 
Avatva’bhimatam tassa, siddhiya dassanab’batha; 

 
Vadanti tam ‘pariyaya, vutti’ti sucibuddhayo. 

 278. 
Vivatav’gananikkhittam, dhana’marakkha vajjitam; 

 
Dhanakama! Yathakamam, tuvam gaccha yadicchasi. 

 279. 
Thutim karoti nindanto, viya tam byajavannanam; 

 
Dosa’bhasa guna eva, yanti sannidhi matra hi. 

 280. 
Sabcaletu malam tvam’si, bhusam kuvalaya’khilam; 

 
Visesam tavata natha!, Gunanam te vadama kim? 

 281. 
Visesi’cchayam dabbassa, kriya, jati, gunassa ca; 

 
Vekalladassanam yatra, viseso nama yam bhave. 

 282. 
Na ratha, na ca matavga, na haya, na padatayo; 

 
Jito marari munina, sambharavajjanena hi. 

 Dabbavisesavutti. 

 283. 
Na baddha bhukuti, neva, phurito dasanacchado; 

 
Mararibhavgam ca’kasi, muni viro varo sayam. 

 Kriyavisesavutti. 

 284. 
Na disasu byatta §ramsi, 

 
Na’loko lokapatthato. 

 
Tathapyan’dhatamaharam, param sadhusubhasitam. 

 Jativisesavutti. 

 285. 
Na kharam, na hi va thaddham, muninda! vacanam tava; 

 
Tathapi galham khanati, nimmulam janatamadam. 

 Gunavisesavutti .
 286. 
Dassiyate’tirittam (CS.pg.181) tu, suravirattanam yahim; 

 
Vadanti vibbuvacanam, rulhahavkara midisam. 

 287. 
Dame nandopanandassa, kim me byaparadassana? 

 
Putta me padasambhatta, sajja sante’va tadise. 

 288. 
Sileso vacana’neka, bhidheyye’kapadayutam; 

 
Abhinnapadavakyadi, vasa tedha’ya mirito. 

 289. 
Andhatamaharo hari, samarulho mahodayam; 

 
Rajate ramsimali’yam, Bhagava bodhayam jane. 

 Abhinnapadavakyasileso. 

 290. 
Sarada’malaka’bhaso, samanita parikkhayo; 

 
Kumuda’karasambodho, pineti janatam sudhi. 

 Bhinnapadavakyasileso. 

 291. 
Samahita’ttavinayo, ahina mada maddano; 

 
Sugato visadam patu, paninam so vinayako. 

 Bhinnabhinnapadavakyasileso. 

 292. 
Viruddha, viruddha, bhinna, kamma, niyamava, paro; 

 
Niyama’kkhepavacano, avirodhi, virodhya’pi. 

 293. 
Ocitya samposakadi, sileso, padaja’di §pi. 

 
Esam nidassanesve’va, rupa mavi bhavissati. 

 Viruddhakammasilesa 
 294. 
Savase vattayam lokam, akhilam kallaviggaho; 

 
Parabhavati marari, dhammaraja vijambhate. 

 Aviruddhakammasilesa 
 295. 
Sabhavamadhuram pubba viseso’daya sambhavam; 

 
Sunanti vacam munino, jana passanti ca’matam. 

 Abhinnakammasilesa 
296. 
Andhakara’paharaya (CS.pg.182) sabhava madhuraya ca; 

 
Mano pineti jantunam, jino vacaya bhaya ca. 

 Niyamavantasilesa 
 297. 
Kesa’kkhinam’va kanhattam, bhamunamyeva vavkata; 

 
Panipada’dharanam’va, munindassa’bhirattata. 

 Niyamakkhepasilesa 
 298. 
Panipada’dharesve’va, sarago tava dissati; 

 
Dissate so’ya mathava, natha! Sadhugunesva’pi. 

 Avirodhisilesa 
 299. Salakkhano’tisubhago, tejassi niyato’dayo; 

 
Lokeso jitasamkleso, 

 
Vibhati samanissaro. 

 Virodhisilesa 
 300.
Asamopi samo loke, 

 
Lokesopi naruttamo. 

 
Sadayo pya’dayo pape, citta’yam munino gati. 

 Ocityasamposakapadasilesa 
 301.
Samsaradukkho’pahata, vanata janata tvayi; 

 
Sukha micchita maccantam, amatandada! Vindati. 

 302. Gunayuttehi vatthuhi, samam katvana kassaci; 

 
Samkittanam bhavati yam, sa mata tulyayogita. 

 303. Sampattasammado loko, sampatta’lokasampado; 

 
Ubhohi ramsimali ca, Bhagava ca tamonudo. 

 304. Atthantaram sadhayata, kibci tam sadisam phalam; 

 
Dassiyate asantam va, santam va tam nidassanam. 

 Asantaphalanidassana 
 305. Udaya (CS.pg.183) samanindassa, yanti papa parabhavam; 

 
Dhammarajaviruddhanam, sucayanta duran’tatam. 

 Santaphalanidassana 
 306. Siro nikkhitta carano, cchariyanam’bujana’yam; 

 
Parama’bbhutatam loke, vibbapeta’ttano jino. 

 307. Vibhutiya mahantattam, adhippayassa va siya; 

 
Paramukkamsatam yatam, tam mahantatta miritam. 

 Vibhutimahantatta 
 308. Kirita ratana’cchaya, nuviddha’tapa varano; 

 
Pura param sirim vindi, bodhisatto’bhinikkhama. 

 Adhippayamahantatta 
 309. Satto sambodhiyam bodhi, satto sattahitaya so; 

 
Hitva sneharasabandha, mapi rahulamataram. 

 310. Gopetva vannaniyam yam, kibci dassiyate param; 

 
Asamam va samam tassa, yadi sa vabcana mata. 

 Asamavabcana 
 311. Purato na sahassesu, na pabcesu ca tadino; 

 
Maro paresu tasse’sam, sahassam dasavaddhitam. 

 Samavabcana 
 312. Vivada manuyubjanto, munindavadanin’duna; 

 
Sampunno candima na’yam, chatta metam manobhuno. 

 313. Paranuvattanadihi, nibbindeni’ha ya kata; 

 
Thuti ra’ppakate sa’yam, siya appakatatthuti. 

 314. Sukham jivanti harina, vanesva’parasevino; 

 
Anayaso palabhehi, jaladabbhavkuradibhi. 

 315. Uttaram uttaram yattha, pubbapubbavisesanam; 

 
Siya ekavali sa’yam, dvidha vidhi, nisedhato. 

 Vidhi-ekavali 
 316. Pada (CS.pg.184) nakhali rucira, nakhali ramsi bhasura; 

 
Ramsitamopahane’ka, rasa sobhanti satthuno. 

 Nisedha-ekavali 
 317. Asantuttho yati neva, 

 
Santoso na’layahato. 

 
Na’layo yo sa jantunam, na’nanta byasana vaho. 

 318. Yahim bhusiya bhusattam, abbamabbam tu vatthunam; 

 
Vina’va sadisattam tam, abbamabbavibhusanam. 

 319. Byamam’su mandalam tena, munina lokabandhuna; 

 
Mahantim vindati kantim, sopi teneva tadisim. 

 320. Kathanam sahabhavassa, kriyaya ca, gunassa ca; 

 
‘Sahavutti’ti vibbeyyam, ta’dudaharanam yatha. 

 Kriyasahavutti 
 321. Jalanti candaramsihi, samam satthu nakham savo; 

 
Vijambhati ca candena, samam tammukhacandima. 

 Gunasahavutti 
 322. Jino’dayena malinam, saha dujjana cetasa; 

 
Papam disa suvimala, saha sajjana cetasa. 

 323. Virodhinam pada’tthanam, yattha samsaggadassanam; 

 
Samukkamsa’bhidhanattham, mata sa’yam virodhita. 

 324. Guna sabhava madhura, api loke’ka bandhuno; 

 
Sevita papa sevinam, sampadusenti manasam. 

 325. Yassa kassa ci danena, yassa kassa ci vatthuno; 

 
Visitthassa ya madanam, ‘parivutti’ti sa mata. 

 326. Pura paresam datvana, manubbam nayanadikam; 

 
Munina samanuppatta, dani sabbabbutasiri §. 

 327. Kibci (CS.pg.185) disvana vibbata, patipajjati tamsamam; 

 
Samsaya’pagatam vatthum, yattha so’yam bhamo mato. 

 328. Samam disasu’jjalasu, jina pada nakham’suna; 

 
Passanta abhinandanti, canda’tapa mana jana. 

 329. Pavuccate yam namadi, kavinam bhavabodhanam; 

 
Yena kenaci vannena, bhavo nama’ya mirito. 

 330. Nanu teye’va santano, sagara na kulacala; 

 
Manampi mariyadam ye, samvattepi jahanti no. 

 331.
Avgavgi bhava sadisa, balabhava ca bandhane; 

 
Samsaggo’lavkatinam yo, tam ‘missan’ti pavuccati. 

 Avgavgibhavamissa 
 332. Pasattha munino pada, nakha ramsi mahanadi; 

 
Aho! Galham nimuggepi, sukhayatye’va te jane. 

 Sadisa bala bhava missa 
 333. Veso sabhava madhuro, rupam netta rasayanam; 

 
Madhu’va munino vaca, na sampineti kam janam. 

 334. Asi nama siya’tthassa, itthassa’sisanam yatha; 

 
Tiloke’kagati natho, Patu loka mapayato. 

 335. Rasa’ppatiti janakam, jayate yam vibhusanam; 

 
‘Rasavantan’ti tam beyyam, rasavanta vidhanato. 

 336. Raga’nata’bbhuta saroja mukham dharaya, 

 
Pada tilokagaruno’dhika bandharaga. 

 
Adaya niccasarasena karena galham, 

   
    Sabcumbayanti satata’hita sambhamena. 
  337. Icca’nugamma (CS.pg.186) purimacariya’nubhavam, 

 
Savkhepato nigadito’ya malavkatinam.
 
Bhedo’parupari kavihi vikappiyanam, 

 
Ko nama passitu malam khalu tasa mantam. 

 Iti savgharakkhitamahasami viracite subodhalavkare 

 Atthalavkaravabodho nama Catuttho paricchedo. 

 5. Bhavavabodha-pabcamapariccheda 

 338. Patibhanavata loka, vohara’manusarina; 

 
Tato’citya samullasa, vedina kavina param. 

 339. Thayisambandhino bhava, vibhava sa’nubhavaka; 

 
Sambajjhanti nibandha te, rasa’ssadaya sadhunam. 

 Bhava-adhippaya 
 340. Citta vutti visesa tu, bhavayanti rase yato; 

 
Ratyadayo tato bhava, saddena parikittita. 

 Thayibhava-adhippaya 
 341. 
Virodhinab’babhavena, yo bhavo na tirohito; 

 
Silena titthati’cceso, ‘thayibhavo’ti saddito. 

 Thayibhavappabheda-uddesa 
 342. 
Rati, hasso, ca soko, ca, 

 
Kodhu, ssaha, bhayam,pi ca. 

 
Jiguccha, vimhayo, ceva, samo ca nava thayino. 

 Byabhicaribhava-adhippaya 
 343. 
Tirobhava, vibhava’di, visesana’bhimukhyato; 

 
Ye te caranti silena, te honti byabhicarino. 

 Byabhicaribhavapabheda 
 344. 
Nibbedo (CS.pg.187) takka, savka, sama, 

 
Dhiti, jalata, dinatu, gga, lasattam, 

 
Suttam, taso, gilanu, ssuka, harisa, 

 
Sati, ssa, visada, bahittha §. 

 
Cinta, gabba, pamaro, marisa, mada, 

 
Matu, mmada, moha, vibodho, 

 
Nidda, vega, sabilam, marana, 

 
Capalata §, byadhi, tettimsa mete. 

 Sattikabhava-adhippaya 
 345. 
Samahita’tta’ppabhavam, sattam § teno’papadita. 

 
Sattika §pya’nubhavatte, visum bhava bhavanti te. 

 Sattikabhavappabheda 
 346. 
Thambho, palaya, romabca, tatha seda, ssu, vepathu; 

 
Vevanniyam, visarata, bhava’tthe’te tu sattika. 

 347. 
Yada ratyadayo bhava, thitisila na honti ce; 

 
Tada sabbepi te bhava, bhavanti byabhicarino. 

 348. 
Vibhavo karanam tesu, ppattiyu’ddipane tatha; 

 
Yo siya bodhako tesam, Anubhavo’ya mirito. 

 349. 
Nekahetum manovutti, visesabca vibhavitum; 

 
Bhavam vibhava’nubhava, vanniya bandhane phutam. 

 350. 
Savibhava’nubhavehi, bhava te te yatharaham; 

 
Vannaniya yatho’cityam, lokarupa’nugamina. 
351. 
Citta (CS.pg.188) vutti visesatta, manasa sattikav’gato; 

 
Bahi nissata sedadi, anubhavehi vanniya. 

 Rasa-adhippaya 
 352. 
Samajikana manando, yo bandhattha’nusarinam; 

 
Rasiyatiti tabbuhi, raso nama’ya’mirito. 

 Rasappabheda 
 353. 
Savibhava, nubhavehi, sattika,byabhicaribhi; 

 
Assadiyatta maniya, mano thaye’va so raso. 

 354. 
Sivgara,hassa,karuna, rudda,vira,bhayanaka; 

 
Bibhaccha,bbhuta,santa, ca, rasa thayina nukkama. 

 355. 
Dukkharupe’ya’manando, katham nu karunadike? 

 
Siya sotunamanando, Soko vessantarassa hi. 

 Thayibhava niddesa ratitthayibhava 
 356. 
Ramma,desa, kala, kala, vesadi, patisevana; 

 
Yuvanab’bobbarattanam, pamodo rati ruccate. 

 357. 
Yutya bhavanubhava te, nibandha posayanti nam; 

 
Sopya’yoga, vippayoga, sambhoganam vasa tidha. 

 Hassatthayibhava 
 358. 
Vikara’kati-adihi, attano tha parassa va; 

 
Hasso nidda, sama’lasya, mucchadi,byabhicaribhi. 

 
Paripose siya hasso, bhiyyo’tthipabhutinam so. 

 Hassappabheda 
 359. 
Sita miha vikasi nayanam, 

 
Kibca’lakkhiya dijam tu tam hasitam. 

 
Madhurassaram vihasitam, amsasirokampamupahasitam. 

 360. 
Apahasitam (CS.pg.189) sajala’kkhi, vikkhittavgam bhavatya’tihasitam. 

 
Dve dve kathita ce’sam, Jetthe § majjhe’dhame ca kamaso. 

 Karunatthayibhava 
 361. 
Sokarupo tu karuno, nitthappatti’ttha nasato; 

 
Tattha’nubhava rudita, palaya,tthambhakadayo. 

 
Visada,lasya,marana, cinta’di byabhicarino. 

 Ruddatthayibhava 
 362. 
Kodho macchariya’dihi, pose tasa, madadibhi; 

 
Nayana’runatadihi, ruddo nama raso bhave. 

 Viratthayibhava 
 363. 
Patapa, vikkama’dihu, ssaho ‘viro’ti sabbito; 

 
Rana,dana,dayayoga, viro’yam tividho bhave. 

 
Teva’nubhava dhiti,ma, tya’dayo byabhicarino. 

 Bhayatthayibhava 

 364. 
Vikara,sani,satta’di, bhayu’kkamso bhayanako; 

 
Seda’dayo nubhave’ttha, tasa’di byabhicarino. 

 Jigucchatthayibhava 
 365. 
Jiguccha rudhira’dihi, putya’dihi viragato; 

 
Bibhaccho khobhanu’bbegi, kamena karunayuto. 

 
Nasa vikunanadihi, savkadihi’ssa posanam. 

 Vimhayatthayibhava 
 366. 
Ati loka padatthehi, vimhayo’yam raso’bbhuto; 

 
Tassa’nubhava seda,ssu, sadhuvada’dayo siyum. 

 
Tasa,vega,dhiti,ppabba, honte’ttha byabhicarino. 

 Samatthayibhava 
 367. 
Thayibhavo samo metta, daya,moda’di sambhavo; 

 
Bhavadihi ta’dukkamso, santo santa nisevito. 

 Iti savgharakkhita mahasamiviracite subodhalavkare 

 Rasabhava’vabodho nama Pabcamo paricchedo. 

 Subodhalavkaro samatto. 
Subodhalavkaro 
《莊嚴明瞭》

